
ZAJEDNIČKA  IZJAVA  O
IMPLEMENTACIJI  IMOVINSKIH
ZAKONA
Najviši zvaničnici OHR-a, OSCE-a, Misije Ujedinjenih naroda u
BiH i UNHCR-a su  u srijedu, 22. septembra, održali sastanak
na  kome  su  razmatrali  načine  uklanjanja  prepreka  u
implementaciji imovinskih zakona, koja predstavlja centralni
element procesa povratka. Vlasti na čitavom području BiH su
namjerno zloupotrebljavale imovinske zakone.

Iako su iskazali maksimalnu podršku onim sudovima i sudijama
te  pripadnicima  policije  koji  uistinu  nastoje  provesti
imovinske zakone, zvaničnici su konstatirali da je još uvijek
u velikoj mjeri prisutno uplitanje izvršnih organa u sudski
proces. Zvaničnici su takođe izrazili zabrinutost u vezi sa
uplitanjem politike u upravu, koje je i dalje prisutno, a
kojim se sprečava njeno funkcioniranje u skladu sa vladavinom
zakona.

Nezavisnost sudstva mora biti bezuslovno zaštićena, a upravni
organi moraju biti u mogućnosti da vrše svoje funkcije bez
uplitanja politike: bez toga nema pravog poštivanja vladavine
zakona. A implementacija imovinskih zakona mora biti preduslov
za članstvo BiH u Vijeću Evrope.

Međunarodna  zajednica  će  pratiti  smjenjivanje  sudija,  i  u
slučaju  da  neke  sudije  budu  neopravdano  smijenjene  zbog
vršenja svoje dužnosti, OHR će pažljivo razmotriti njihovo
smjenjivanje i biće poduzete odgovarajuće mjere kako bi se ta
situacija ispravila.

